
«ԿԱՐԵՆ ԴԵՄԻՐՃՅԱՆԻ ԱՆՎԱՆ ՄԱՐԶԱՀԱՄԵՐԳԱՅԻՆ ՀԱՄԱԼԻՐ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ՄԵԿ ՏԱՐՎԱՆԻՑ ԱՎԵԼԻ ԺԱՄԿԵՏՈՎ ՎԱՐՁԱԿԱԼՈՒԹՅԱՆ ՊԱՅՄԱՆԱԳԻՐ ԿՆՔԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
          Հիմք ընդունելով Հայաստանի Հանրապետության քաղաքացիական օրենսգրքի 609-րդ հոդվածը և «Պետական ոչ առևտրային կազմակերպությունների մասին» Հայաստանի Հանրապետության օրենքի 5-րդ հոդվածի 3-րդ կետը` Հայաստանի Հանրապետության կառավարությունը  ո ր ո շ ու մ է.

     1. Թույլատրել «Կարեն Դեմիրճյանի անվան մարզահամերգային համալիր» պետական ոչ առևտրային կազմակերպությանը (այսուհետ՝ Կազմակերպություն) իրեն անհատույց օգտագործման իրավունքով ամրացված քաղաք Երևան, Կենտրոն, Ծիծեռնակաբերդի զբոսայգում գտնվող մարզահամալիրի մարզամշակութային կենտրոնի 1-ին հարկից 246.6 քառ.մետր և 9-րդ հարկից 529.4 քառ.մետր մակերեսով տարածքը (այսուհետ՝ տարածք) 10 տարի ժամկետով վարձակալության հանձնել «Հայր և որդի Երեմյաններ» սահմանափակ պատասխանատվությամբ ընկերությանը (այսուհետ՝ Ընկերություն) (իրավաբանական անձի պետական գրանցման համարը՝ 273.110.04361)` նոր ռեստորանային համալիր հիմնելու նպատակով:
2. Սահմանել, որ.

1) վարձակալության տրամադրվող տարածքի ամսական վարձավճարը կազմում է 3 000 000  ՀՀ դրամ, որի 20% ուղղվում է Կազմակերպության բյուջե, իսկ մնացած 80% ՀՀ պետական բյուջե,

2) Ընկերությունը պարտավորվում է սույն որոշման համաձայն կնքված վարձակալության պայմանագիրն ուժի մեջ մտնելուց հետո 6 ամսվա ընթացքում կատարել 356 մլն. ՀՀ դրամի անբաժանելի և բաժանելի ներդրումներ, իսկ մեկ տարվա ընթացքում ստեղծել առնվազն 40 աշխատատեղ՝ համաձայն իր կողմից ներկայացված ներդրումային ծրագրի:
3.  Պետական գույքի կառավարման կոմիտեի նախագահին` սույն որոշումն ուժի մեջ մտնելուց հետո, մեկամսյա ժամկետում, հիմք ընդունելով չափագրման արդյունքում ստացված տվյալները՝ ապահովել Կազմակերպության և Ընկերության միջև սույն որոշման 1-ին կետում նշված տարածքի վարձակալության պայմանագրի (այսուհետ՝ պայմանագիր) կնքումը՝ դրանում նախատեսելով, որ.

1) Ընկերությունը պարտավոր է իր կողմից ներկայացված ներդրումային ծրագրով նախատեսված աշխատանքների կատարումը հավաստող համապատասխան փաստաթղթերը ներկայացնել Պետական գույքի կառավարման կոմիտե՝ սույն որոշման 2-րդ կետի 2-րդ ենթակետով նախատեսված ժամկետի ավարտից հետո 15-օրյա ժամկետում,

2) սույն որոշման 2-րդ կետի 2-րդ ենթակետով սահմանված ներդրումային պարտավորությունները չկատարելու կամ մինչև 50 % կատարելու դեպքում Ընկերությունը 3 ամսվա ընթացքում պարտավոր է կատարել նախատեսված, բայց չկատարած ներդրումներն ամբողջությամբ՝ միաժամանակ Հայաստանի Հանրապետության պետական բյուջե վճարելով տուգանք՝ չկատարված ներդրումների գումարի 20 % չափով,

3) սահմանված ժամկետում նախատեսված ներդրումները 50 կամ ավելի տոկոսով կատարելու, սակայն ամբողջությամբ չկատարելու դեպքում, Ընկերությունը 2 ամսվա ընթացքում պարտավոր է կատարել նախատեսված և չկատարած ներդրումներն ամբողջու​թյամբ` միաժամանակ Հայաստանի Հանրապետության պետական բյուջե վճարելով տուգանք՝ չկատարած ներդրումների գումարի 15 % չափով,
4) Ընկերության կողմից կատարված անբաժանելի բարելավումների արժեքը չի հատուցվում,
5) Ընկերության կողմից ստանձնած պարտավորությունները չկատարելու կամ ոչ պատշաճ կատարելու դեպքում սույն որոշման հիման վրա կնքված պայմա​նա​գիրը կարող է լուծվել,
6) պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Ընկերության միջոցների հաշվին:

Տ Ե Ղ Ե Կ Ա Ն Ք
««Կարեն Դեմիրճյանի անվան մարզահամերգային համալիր» պետական ոչ առևտրային կազմակերպությանը մեկ տարվանից ավելի ժամկետով վարձակալության պայմանագիր կնքելու թույլտվություն տալու մասին» Հայաստանի Հանրապետության կառավարության որոշման նախագծի վերաբերյալ

Պետական գույքի կառավարման կոմիտե է դիմել «Կարեն Դեմիրճյանի անվան մարզահամերգային համալիր» պետական ոչ առևտրային կազմակերպությունը՝ իրեն անհատույց օգտագործման իրավունքով ամրացված քաղաք Երևան, Կենտրոն, Ծիծեռնակաբերդի զբոսայգում գտնվող մարզահամալիրի մարզամշակութային կենտրոնի 1-ին հարկից 250 քառ.մետր և 9-րդ հարկից 500 քառ.մետր մակերեսով տարածքը՝ նոր ռեստորանային համալիր հիմնելու նպատակով, 10 տարի ժամկետով «Հայր և որդի Երեմյաններ» սահմանափակ պատասխանատվությամբ ընկերությանը վարձակալության հանձնելու խնդրանքով: 
«Երեմյան Փրոջեքթս» ընկերությունը, հանդիսանալով Հայաստանի ռեստորանային ինդուստրիայի առաջատարներից, ընդգրկում է «Պանդոկ Երևան» ռեստորանների ցանցը, «Երևանի շաուրմա» արագ սննդի ռեստորանների ցանցը, «Լավաշ», «Շերեփ» և «Պանդոկ Երևան Գետափին» ռեստորանները:

«Երեմյան Փրոջեքթս» ընկերության յուրաքանչյուր բիզնես նախաձեռնություն միտված է հանդես գալու խոհարարական ստեղծագործական նորարարությամբ ու նոր ասելիքով: Նպատակ ունենալով ընդլայնել իր ցանցը՝ «Երեմյան Փրոջեքթս» ընկերությունը պլանավորում է հիմնել նոր ռեստորանային նախագիծ «Կարեն Դեմիրճյանի անվան մարզահամերգային համալիր» պետական ոչ առևտրային կազմակերպության վարձակալվող տարածքում՝ նոր կոնցեպտուալ ոճով և մոտեցումներով, որը նոր հնարավորություն է զբոսաշրջիկներին և տեղական հյուրերին համտեսելու յուրահատուկ խոհանոցի համեղ ուտեստները և վայելելու Երևանի զբոսաշրջային հարմարավետությունն ու գրավչությունը:

Համաձայն «Երեմյան Փրոջեքթս» ընկերության ներկայացրած ներդրումային ծրագրի՝ «Հայր և որդի Երեմյաններ» սահմանափակ պատասխանատվությամբ ընկերությունը պարտավորվել է «Կարեն Դեմիրճյանի անվան մարզահամերգային համալիր» պետական ոչ առևտրային կազմակերպությանն անհատույց օգտագործման իրավունքով ամրացված տարածքում նոր ռեստորանային համալիրի հիմնման նպատակով վարձակալության պայմանագիրն ուժի մեջ մտնելուց հետո 6 ամսվա ընթացքում կատարել 356 մլն. ՀՀ դրամի անբաժանելի և բաժանելի ներդրումներ, իսկ մեկ տարվա ընթացքում ստեղծել առնվազն 40 աշխատատեղ, իսկ տարածքի վարձակալության համար վճարել ամսական 3 մլն. ՀՀ դրամ (համաձայն անկախ գնահատողի կողմից ներկայացված գնահատման հաշվետվության՝ 1 քառ.մետր մակերեսով քննարկվող տարածքի վարձակալության ամսական միջինացված շուկայական արժեքը կազմում է 3330 ՀՀ դրամ):

Համաձայն «Կարեն Դեմիրճյանի անվան մարզահամերգային համալիր» պետական ոչ առևտրային կազմակերպության տնօրենի գրության՝ նշված ներդրումային ծրագիրը կնպաստի Համալիրի զարգացմանը և որևէ կերպ չի խոչընդոտի վերջինիս գործունեությանը, իսկ վարձակալության հանձված գույքի վարձակալական վճարներն ամբողջությամբ ՊՈԱԿ-ի բյուջե ուղղվելու դեպքում հնարավորություն կստեղծվի Համալիրի ընթացիկ նորոգման, վերազինման և այլ աշխատանքների իրականացման համար:

Ելնելով վերոգրյալից՝ Պետական գույքի կառավարման կոմիտեն մշակել է ««Կարեն Դեմիրճյանի անվան մարզահամերգային համալիր» պետական ոչ առևտրային կազմակերպությանը մեկ տարվանից ավելի ժամկետով վարձակալության պայմանագիր կնքելու թույլտվություն տալու մասին» Հայաստանի Հանրապետության կառավարության որոշման նախագիծը:
ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ
««Կարեն Դեմիրճյանի անվան մարզահամերգային համալիր» պետական ոչ առևտրային կազմակերպությանը մեկ տարվանից ավելի ժամկետով վարձակալության պայմանագիր կնքելու թույլտվություն տալու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:
ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ
««Կարեն Դեմիրճյանի անվան մարզահամերգային համալիր» պետական ոչ առևտրային կազմակերպությանը մեկ տարվանից ավելի ժամկետով վարձակալության պայմանագիր կնքելու թույլտվություն տալու մասին»  Հայաստանի Հանրապետության կառավարության որոշման նախագծի ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
ՏԵՂԵԿԱՆՔ
««Կարեն Դեմիրճյանի անվան մարզահամերգային համալիր» պետական ոչ առևտրային կազմակերպությանը մեկ տարվանից ավելի ժամկետով վարձակալության պայմանագիր կնքելու թույլտվություն տալու մասին» Հայաստանի Հանրապետության կառավարության որոշման նախագծի մշակման գործընթացում ներգրավված ինստիտուտների և անձանց վերաբերյալ
««Կարեն Դեմիրճյանի անվան մարզահամերգային համալիր» պետական ոչ առևտրային կազմակերպությանը մեկ տարվանից ավելի ժամկետով վարձակալության պայմանագիր կնքելու թույլտվություն տալու մասին» Հայաստանի Հանրապետության կառավարության որոշման նախագիծը մշակվել է Պետական գույքի կառավարման կոմիտեի կողմից:
ՏԵՂԵԿԱՆՔ
««Կարեն Դեմիրճյանի անվան մարզահամերգային համալիր» պետական ոչ առևտրային կազմակերպությանը մեկ տարվանից ավելի ժամկետով վարձակալության պայմանագիր կնքելու թույլտվություն տալու մասին» ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն


	Կատարված փոփոխությունները

	1
	2
	3
	4

	ՀՀ տարածքային կառավարման և ենթակառուցվածքների նախարարություն 08.07.2019թ. 
թիվ 01/21/7908-19
	Որոշման նախագծի վերաբերյալ դիտողություններ և առաջարկություններ չունի
	
	

	ՀՀ ֆինանսների նախարարություն             06.06.2019թ.                                         թիվ 01/11-1/9347-2019
	Նախագծի վերաբերյալ հայտնում է հետևյալը.

Նախագծով նախատեսվում է թույլատրել «Կարեն Դեմիրճյանի անվան մարզահամերգային համալիր» պետական ոչ առևտրային կազմակերպությանը (այսուհետ՝ Կազմակերպություն) իրեն անհատույց օգտագործման իրավունքով ամրացված Երևան քաղաքի Ծիծեռնակաբերդի զբոսայգում գտնվող մարզահամալիրի մարզամշակութային կենտրոնի (այսուհետ Համալիր) 1-ին հարկից 246.6 քառ. մետր և 9‑րդ հարկից 529.4 քառ. մետր մակերեսով տարածքը (այսուհետ՝ Գույք) 10 տարի ժամկետով վարձակալության հանձնել «Հայր և որդի Երեմյաններ» սահմանափակ պատասխանատվությամբ ընկերությանը (այսուհետ՝ Ընկերություն), 356.0 մլն ՀՀ դրամի ներդրումներ անելու և նոր ռեստորանային համալիր հիմնելու նպատակով, իսկ 2-րդ կետի 1-ին ենթակետով սահմանվում է, որ Գույքի ամսական վարձավճարը կազմում է 3,000.0 հազ. դրամ և ամբողջությամբ ուղղվում է Կազմակերպության բյուջե:

Նախագծի նախաբանում հղում է կատարվել Պետական ոչ առևտրային կազմակերպությունների մասին ՀՀ օրենքի 5-րդ հոդվածի 3-րդ կետին, համաձայն որի, հիմնադրի կողմից սահմանված դեպքերում պետական կազմակերպությունն իրավունք ունի իրեն ամրացված գույքը մեկ տարուց ավելի ժամկետով  պետության անունից հանձնել վարձակալության: Ընդ որում ամրացված գույքի օգտագործման արդյունքում պետական կազմակերպության ստացած եկամուտները պետական կազմակերպության սեփականությունն են, եթե այլ բան նախատեսված չէ պետական կազմակերպության կանոնադրությամբ: 

Նախագծի հիմնավորումների համաձայն՝ վերը նշված բացառությունը սահմանելու համար հիմք է ընդունվել Կազմակերպության գրությունը, որով վերջինս հայտնել է, որ վարձակալության հանձված գույքի վարձակալական վճարներն ամբողջությամբ ՊՈԱԿ-ի բյուջե ուղղվելու դեպքում հնարավորություն կստեղծվի Համալիրի ընթացիկ նորոգման, վերազինման և այլ աշխատանքների իրականացման համար, իսկ ներդրումային ծրագիրը կնպաստի Համալիրի զարգացմանը և որևէ կերպ չի խոչընդոտի վերջինիս գործունեությանը:

Այս կապակցությամբ հարկ է նշել, որ ՀՀ կառավարության 18.02.2016թ. N 184-Ն որոշման 1-ին կետով Համալիրն ամրացվել է ՀՀ տնտեսական զարգացման և ներդրումների նախարարության պետական գույքի կառավարման կոմիտեին, իսկ «Բյուջետային համակարգի մասին» ՀՀ օրենքի 17-րդ հոդվածի 5-րդ կետի գ ենթակետի համաձայն՝ պետական հիմնարկների հաշվեկշիռներում հաշվառվող գույքի, վարձակալության դիմաց գանձվող վարձավճարները հանդիսանում են ՀՀ պետական բյուջեի եկամուտի այլ աղբյուրներ: 

Ընդ որում հարկ է նշել, որ Կազմակերպությունը յուրաքանչյուր տարի ՀՀ պետական բյուջեից ստանում է դրամաշնորհ, որը 2019 թվականին պլանավորվել է 182.7 մլն դրամի չափով:

Բացի այդ ՀՀ կառավարության 26.03.2015թ. N 611-Ն որոշմամբ Կազմակերպությանը թույլատրված է իրականացնել ձեռնարակատիրական գործունեության մի շարք տեսակներ, որից ստացված եկամուտը 2018 թվականին կազմել է 174.5 մլն դրամ, իսկ 2019թ. սպասողականը 180.0 մլն դրամ, հետևաբար Կազմակերպությունը Համալիրի ընթացիկ նորոգման, վերազինման և այլ աշխատանքները կարող է իրականացնել այդ միջոցների հաշվին:
Ընդ որում գտնում ենք, որ Նախագծի ընդունումը կարող է նախադեպ հանդիսանալ մյուս պետական ոչ առևտրային կազմակերպությունների համար:

Ելնելով վերոգրյալից՝ հայտնում ենք, որ Գույքի վարձավճարից գոյացած միջոցների 100 տոկոսը Կազմակերպության բյուջե ուղղելը նպատակահարմար չէ և հիմք ընդունելով ՀՀ կառավարության 03.10.2013թ. N 1106-Ն որոշումը, առաջարկում ենք Գույքը վարձակալության հանձնել նշված որոշմամբ սահմանված կարգով, համաձայն որի պետական ոչ առևտրային կազմակերպություններին ամրացված գույքը 1 տարվանից ավելի ժամկետով վարձակալության հանձնելու դեպքում գույքի վարձակալական վճարներից ստացված դրամական միջոցների 80 տոկոսն ուղղվում են ՀՀ պետական բյուջե, իսկ 20 տոկոսը այդ կազմակերպության բյուջե:

Հակառակ դեպքում առաջարկում ենք Գույքը հետ վերցնել Կազմակերպությունից և վարձակալության հանձնել ամբողջ գումարն ուղղելով ՀՀ պետական բյուջե:


	Քննարկվել է 
	Որոշման նախագծի 2-րդ կետի 1-ին ենթակետում կատարվել է համապատասխան փոփոխություն 

	Անշարժ գույքի կադաստրի պետական կոմիտե
 06.06.2019թ.                         թիվ 01/11-1/9347-2019
	Որոշման նախագծի վերաբերյալ ունենք հետևյալ առաջարկությունները.

   1. Նախագծի 2-րդ կետի 1-ին ենթակետով սահմանված վարձակալության տրամադրվող տարածքի ամսական վարձավճարի գինը խելամիտ է, քանի որ մարզահամերգային համալիր «Կարեն Դեմիրճյանի» մշակույթի կենտրոնի շրջակայքում գտնվող հասարակական նշանակության տարածքների ձևավորված ամսական վարձավճարի 1 քմ գնային սահմանը տատանվում է 3’000-5’000 ՀՀ դրամի սահմաններում:

   2. ՀՀ կառավարության 2004 թվականի հոկտեմբերի 7-ի N 1616-Ն որոշմամբ հաստատված պետական ցուցակով մարզահամերգային համալիր «Կարեն Դեմիրճյանի» մշակույթի կենտրոնը հանդիսանում է հանրապետական նշանակության հուշարձան, ուստի Նախագծի 3-րդ կետի 4-րդ ենթակետում առաջարկում ենք նախատեսել դրույթներ  «Հայր և որդի Երեմյաններ» ՍՊԸ-ի կողմից ընթացիկ նորոգման, վերազինման և այլ աշխատանքների իրականացման արդյունքում կառույցի ներքին հարդարանքի նախնական տեսքը պահպանելու մասին:


	Ներկայումս Պետական գույքի կառավարման կոմիտեի կողմից միջոցներ են ձեռնարկվում հարցի կարգավորման ուղղությամբ
	

	ՀՀ արդարադատության նախարարություն 01.08.2019թ.              թիվ /27.4/17220-2019
	ԿԱՐԾԻՔ

Որոշման նախագծի 3-րդ կետի 2-րդ ենթակետում նախատեսված է կարգավորում, համաձայն որի որոշման 2-րդ կետի 2-րդ ենթակետով սահմանված ներդրումային պարտավորությունները չկատարելու կամ մինչև 50 % կատարելու դեպքում Ընկերությունը 3 ամսվա ընթացքում պարտավոր է կատարել նախատեսված, բայց չկատարած ներդրումներն ամբողջությամբ՝ միաժամանակ Հայաստանի Հանրապետության պետական բյուջե վճարելով տուգանք՝ չկատարված ներդրումների գումարի 20 % չափով, իսկ սահմանված ժամկետում նախատեսված ներդրումները 50 կամ ավելի տոկոսով կատարելու, սակայն ամբողջությամբ չկատարելու դեպքում, Ընկերությունը 2 ամսվա ընթացքում պարտավոր է կատարել նախատեսված և չկատարած ներդրումներն ամբողջու​թյամբ` միաժամանակ Հայաստանի Հանրապետության պետական բյուջե վճարելով տուգանք՝ չկատարած ներդրումների գումարի 15 % չափով: 

Մինչդեռ անհրաժեշտ է նկատի ունենալ, որ Նախագծի 3-րդ կետի 5-րդ ենթակետի համաձայն՝  Ընկերության կողմից ստանձնած պարտավորությունները չկատարելու կամ ոչ պատշաճ կատարելու դեպքում սույն որոշման հիման վրա կնքված պայմա​նա​գիրը ենթակա է լուծման:

Այս առումով Նախագծի հիշյալ ենթակետերը հակասում են միմյանց, հետևաբար դրանք անհրաժեշտ է խմբագրել՝ ելնելով «Նորմատիվ իրավական ակտերի մասին» օրենքի 13-րդ հոդվածի 8-րդ մասի դրույթների պահանջից:   

	Ընդունվել է
	Որոշման նախագծի 3-րդ կետի 5-րդ ենթակետը խմբագրվել է


Կատարող` Մելանյա Պարոնյան
Հեռ. 011 58 35 40

